
Kërkimi shkencor dhe cilësia e tij janë në qendër të politikave arsimore dhe nismave që ndërmerren jo vetëm nga 

institucionet e arsimit të lartë por edhe nga agjenci apo organizata që synojnë të përmirësojnë fushën e tyre të 

aktiviteteve. Sipas Rregullores së Universitetit të Tiranës, misioni i tij lidhur me kërkimin shkencor është krijimi 

i njohjeve dhe zgjidhjeve të çështjeve të ndryshme për t’i ardhur në ndihmë nevojave të shoqërisë. Sipas planit 



strategjik të kërkimit shkencor, Universiteti i Tiranës synon të shndërrohet në lider të kërkimit shkencor, duke 

nxitur një kulturë kërkimore shkencore ku risia luan një rol të rëndësishëm. 

Për këtë arsye, Departamenti i Gjuhës Angleze, Fakulteti i Gjuhëve të Huaja, Universiteti i Tiranës i kushton një 

rëndësi të veçantë cilësisë së kërkimit shkencor si një kërkesë thelbësore për zhvillimin profesional të stafit 

akademik. Kërkimi shkencor në Departamentin e Gjuhës Angleze ka në themel grupet kërkimore, në të cilat bën 

pjesë stafi akademik dhe studentët e ciklit të tretë të studimeve. Për më tepër, me rihapjen e studimeve të ciklit të 

tretë, Rregullorja për Organizimin e Programeve të Studimit të Doktoratës në Universitetin e Tiranës synon të 

nxisë kërkimin shkencor duke u orientuar drejt krijimit, thellimit, rikonceptimit dhe riintegrimit të njohurive 

shkencore për të sjellë risi në mendimin shkencor. Kërkesa në rritje e pedagogëve për të fituar titujt e gradat e 

tyre akademike ka sjellё dhe njё rritje tё nevojave për një kërkim shkencor tё mbёshtetur nё metodat e 

përpunimit të të dhënave të kёrkuara prej revistave shkencore tё indeksuara dhe me faktor impakti, ku pedagogët 

dhe studentët doktorantë aspirojnë të botojnë. 

 
Gjithashtu, mbetet si një shqetësim i vazhdueshëm edhe çështja e cilësisë së kërkimit shkencor në temat e 

përgatitura nga studentët e ciklit të dytë, si pjesë e detyrimeve për të përmbyllur studimet master. Sipas 

Rregullores së UT-së programet e studimit të ciklit të dytë “Master” i pajisin të diplomuarit që zotërojnë 

diplomën universitare “Bachelor” me njohuri të thelluara shkencore teorike dhe praktike. Për përfundimin e këtij 

cikli studimi, përveç përmbushjes së numrit të përcaktuar të krediteve, është i nevojshëm zhvillimi i një projekti 

kërkimor, nën udhëheqje të kualifikuar që përfundon me shkrimin e një diplome (mikroteze). 

Me qëllim adresimin e çështjeve të ngritura më sipër, është menduar organizimi i njё projekti me disa aktivitete 

që do trajtojnë çështjen e kërkimit shkencor sipas metodave bashkëkohore, përkatësisht për përpunimin e të 

dhënave sasiore dhe cilësore në një punim shkencor; përfshirjen e listës së bibliografisë/referencave në mënyrë 

uniforme dhe sipas kërkesave të përcaktuara ose në rregulloren e programit të studimit ose në revistat shkencore 

ku synohet të botohet; dhe do të risillen në vëmendje disa nga udhëzimet dhe rregullat e shkrimit të një punimi 

shkencor. 

 



Nisur nga kjo analizё e situatёs, projekti synon tё njohё grupet e synuara dhe pёrfituesit me disa nga metodat, 

mjetet dhe mënyrat e pëpunimit të të dhënave në një kërkim shkencor , tё ofrojё burime, qoftë materiale apo 

njerёzore duke pёrmbushur kёrkesat aktuale, tё sigurojё tema masteri më cilësore, të shkruara sipas modelit të 

një punimi shkencor dhe duke shmangur plagjiaturën, tё rrisё numrin e pranimeve pёr botim tё artikujve në 

revista shkencore sipas standarteve ndërkombëtare. Pёrmbyshja e kёtyre objektiva do tё krijojё një kulturë 

edukative që siguron njё udhёheqeje dhe mbikëqyrje të mirë dhe më të përshtatshme në të dyja nivelet e studimit 

kёshtu qё kёrkuesit e rinj mund të punojnё dhe të ndiehen të mbështetur. 

Mё tej, projekti pritet tё ketё njё ndikim afatgjatё nё gjenerimin e strategjive që rrisin outputin e kërkimit 

shkencor, nё rritjen e cilёsisё sё kёrkimit duke e njёhtёsuar me nivelet e kërkimit shkencor të universiteteve të 

huaja, krijimin e marrёdhёnieve tё ndёrsjellta me organet eprore  dhe biznesin pёr sigurimin e vendeve tё 

qёndrueshme tё punёs, kёrkimin cilёsor dhe nё ofrimin e mekanizmave mbёshtetёs pёr kёrkuesit e rinj si 

promovimi, siguria dhe stabiliteti nё njё vend pune dhe marrjen e rezultateve praktike në ndihmë të nevojave 

reale. 

 

 


